
LITERATURA VASCONGADA 

P OR EL VASCUENCE: EL «BATZA- 
RRE» DE LARRAUN 

Nuestro querido colaborador el joven literato José M.ª Donosty, hace mención en su 
«Crónica y Comentarios» de este mismo número, de ciertas jiras campestres que, al frente 
del ilustre vascófilo D. Arturo Campión y otras distinguidas personalidades vascas, se cele- 
bran con un alto y patriótico fin: el abogar por la lengua euskara. 

Noble y patriótico fin es éste, en que se vinculan los entusiasmos más varoniles de la re- 
gión en pro del renacimiento del vascuence. Nada más propio para estas excursiones que el 
escogitar como escenario de ellas la plena Naturaleza, que con la multitud y robustez de sus 
montañas, la placidez de sus herreñales y vegas florecientes, el rumor solemne y plácido del 
viento entre los robledales y el ulular del agua, parece remedar con su onomatopeya la len- 
gua euskalduna, recia, robusta, varonil y arcaica, propia para ser hablada por hombres ci- 
clópeos y atlantes, como los netos y castizos vascos. 

La última excursión fué realizada en Lecumberri; gran animación y gran entusiasmo; 
fuertes propósitos de no cejar en la hermosa empresa y discursos..... 

En nuestro deseo de que los no asistentes á la fiesta puedan saber de ellos, hemos de- 
mandado á los oradores que los pronunciaron breve extracto que sintetice la idea que los 
animara. Las anteriores líneas justifican las que á continuación se insertan, que agradece- 
mos vivamente á los remitentes. 

DE D. ARTURO CAMPIÓN: 

Jaunak : «Euskal-Esnalea’ren» itzenean, itz guchi zuei esan bear diz- 
kizutet nik. Itz guchi, bai, eta itz asko ez, Euskaldunen oitura, mingaña 
labur eta eskua luze idukitzea, dalako. Eta itz oriek ¡euskara garbiaz 
esan bearra! ¿Nork ikusi du, oraingo egunetan, Irun-seme chori arra- 
patzalle bat estutasun estutuagoan jarria? Barkatu, jaunak, arren, nere 
euskara mordolloa. Ah! aspaldiko Irun-semeak, ederki eta errazki itz 
egiten zuten euskaraz! Raño Iruñak, eta Naparruko beste iriak ere 
dute aztu, galdu, baztertu musindu beren itzkuntza, eta gaur euskeraz 

itz egiñ nai duen Irun-semeak, nik bezela, liburu eta paperak izerdiz 
busti bear ditu, euskara piskaka eta okerka moteltzen asi baño len. 

Baldin zuen artetik jaun batzuek galdegiten badute, ni eta nere la- 
gunak, Larraun-Erri eder eta prestu onetara zertako etorri gera, eran- 
tzungodiegu: Euskararen alde zerbait (guk al dezakeguna), egitera, 
Larraun-Erria orain euskalduna da: Oraiñ eta gero euskalduna izan 
dedilla. 

Euskara goratzeko, euskara garbitzeko, euskara apaintzeko, euskara 
aurreratzeko, gizon euskara goratze-garbitze-apaintze-aurreratzegai di- 
ranak, bilguma edo billera bat, «Euskal-Esnalea’k» deitua, egindute. 
Eztu beste gogorik «Euskal-Esnalea’k» euskararen edertasuna eta be- 
tikotasuna baizik. Baño badira Euskaldun epel batzuek, ayen lachota- 
suna estaldu nayez, diotela: «Euskal-Esnalea’k» kolore politiko ori, 
kolore politiko ura, duela; eta ayek, beltzak, zuriak edo gorriak 
dirata, ezin daitezke nastu beste kolorekoakin. ¡Ah gende ona, botu 
edo eletziyoarteraño, zikinkeri eta naspillamendurik gabe bizi nai iza- 
ten dutenok! adi bezate egia aundi au: «Euskal-Esnalea’rrak», badu- 
te, bai, bat banaka, beren koloreak; baño elkartuz gero, alkartasunaren 
barrenen, baterez. «Euskal-Esnalea’ren» kolorea, aizearena d a; gaurar- 
te, iñork ezin dezake ikusi. 

Jaun itztun eta jakintsu chit, ni ondoren, itz egingo dutenak, zuei 
agertuko dizute, gure euskara erbal eta argal eta gaisoaren osasunera- 
ko, sendakairik azkarrenak. Atea eta bidea iriki eta leundu nai dieztet 
nik jaun oriei, sendakairik merkeena eta errazena, gure eskuetan da- 
goena, iñork, Jaungoiko ezpada, gabetu al dizazutekena, zuei emanaz: 
beti, echean, kampoan, lanean, jastaketan euskaraz itz egitea. Eskolan, 
erdara ikasten dute aurrak..... baño, ¿zergatik euskara aztu? Gurasuak 
dute errua, eta erru edo kulpa au, itsutsi-itsutsia da, mundu guzian 
beste ait-amak, ait-ama euskaldunak baizik, egiten ezdutenak. ¿Badaki- 
zute beren izkuntz edo lenguage aztutzen dirala zeiñ diran erriyak? 

Erri-salbayak, Europan bizi izaten ez diran erriyak. Euskararen gal- 
menak, lotsaz betetzen era estaltzen du Euskal-Erria. 

Goi-Angeru done Mikelek Aralarko-gañera jechizan, euskaldunak 
maitatzen zituelako. Ohore eta mesede aundi oyengatik, beratuak dau- 

de Aralar inguruko menditarrak, euskaldunezko izena eta izana gor- 
detzera. 

Orainche jaunak, nereak baño adituko dituzute itz ederragoak. 
Bukatu da nere itzaldi chikiya. 

DE D. GREGORIO MÚGICA: 

Batzuetan gauza bategatik dala, bestietan besteagatik dala; au 
dala ta ura dala, ezetz ta baietz, sarri izaten ditugu aserreak eta auziak 
euskaldunen artean. Euskeraren alde lanean gabiltzenen artean ere 
noizik bein azaltzen dira aserre-tsikiak, eta oso egokiak izaten eztiran 
itzak agertzen dute burua. Baña noiz-edo-noiz norbaitek euskeraren 
izenean egiazko dei bat egiten badigu, aserreak izkutatu, auziak urrin- 
du, egokiak eztiran itzak aztu, ta tsintso-tsintso etortzen gera deiak 
agintzen duan tokira. ¡Gure poza orduan! ¡Gure poza euskalzaleak el- 
kartuta ikusten ditugunean! ¡Gure poza, gaur bezelako egun atsegin- 
tsuetan! 

«Euskal-Esnalea’k» egindigu gaurko deia. «Euskal-Esnalea’ren» 
deiaren bitartez etorri zerate gaur onera ulzamarrak, Anza’koak, Eli- 
zondo’koak, Iruña’koak eta Naparroko beste erri ta ibar askotakoak. 
Eta «Euskal-Esnalea'ren» deiaren bitartez etorri gera beste aldetik gu, 
gipuzkoarrak, zueri, napartarrai, naitasunezko ikustaldi bat egitera. 
Anaiak gera napartarrak eta gipuzkoarrak. Gu gaur onera etortzean, 
anaiak sartu zaizkitzute zuen etsean; ta gu zuen etsean sartu geranean, 
gure anaien etsean sartu gera. Ta egiñ diguzuten arrera gozoa ikusi ta 
gero, pozik emango nizkitzuteke eskerrak «Euskal-Esnalea’ren» ize- 
nean. Baña gauza gutsi naiz iñoren izenean itzegiteko; nere izenean 
bakarrik itzegin dezaket nik. Ala bada, napartar bikañak poz-pozezko 
diosal bat, egi-egiazko agur bat eta biotz-biotzetik jaiotako eskerrak, 
zuen aurrean itzegiten ari dan gipuzkoar apal onen izenean. 

«Euskal-Esnalea’koak» Lekunberri’ra zertara joan ziran esan zuan 
gero Mujika jaunak. Argi ipiñi zuan «Euskal-Esnalea’koak» zer nai du- 
ten, ta ortarako Gora euskera maitagarria esaten dutenean zer esan 
nai duten jakin erazi zuan. Ederki azaldu zuan Viva ta Bizi bedi’ ren 
ordez Gora zergatik idazten duten; egoki argitu zuan euskera- itzak 
ez duala alde illunik eta akatzik, eta bear bezela begien aurrean jarri 
zuan maitagarria izatea zer dan. ¿Maitagarria al da euskera? Euskera 
maitagarria dan ala eztan galdetzen duan gizona—zion Mujika jaunak 
—ezta gure laguna. Euckera maitagarria dan ala eztan galdetzen duan 
gizonak eztu euskera maite. ¿Zer ba, begiz ikusten dan gauzaren bat 
alda maitasuna? Gauza ederrenak, zoragarrienak, zergatik maite bear 
ditugun ta nola maite bear ditugun galdetu gabe maitatzen dira. Zer- 

gatik, arrazoiak, buruarentzat dira, ta ez biotzarentzat. Eta guk, bio- 
tzetik jaiotako maitetasuna nai degu euskerarentzat. 

Euskera maite bear duan galdetzen duan euskaldunak, zimurtuta 
legortuta danka biotza. Gizon mota guztiak nai ditugu emen: abe- 
ratsak, beartsuak, jakintsuak, ezer eztakitenak, denak, baña biotza le- 
gortuta, zimurtuta duan gizonik ez. 

Itz beroz ta ederrez apaindutako bukaeran, «Euskal-Esnalea’ra etor- 
tzeko esan zien napartarrai. Gaur gu etorri gera ziengana. Aurrera 
joateko indarrak bear dituzutenean etorri gugana, etorri Gipuzkoara. 
Denok alkartuta azaltzen bagera, gu menderatuko gaituan zailtasunik 
ezta izango. 

La modestia de uno de los oradores nos veda publicar su nombre, lo cual hacemos en 
condescendencia á su deseo. Los asistentes al batzarre reconocerán indudablemente, á través 
de estas líneas, al orador que lleva por nombre el correspondiente a las iniciales B. I., entu- 
siasta y fervoroso vascófilo. Lo de fervoroso nadie lo ponga en tela de juicio. 

Jaunak: Euskerazko itz aldiyak entzun naiyian on beste giza-seme 
begiyen aurreko aldian ikustiak poztu eta alaitzen nau, berak adieraz- 
tendiralako; zuen biyotzetan irauten dubela oraindik ere, gure aurre- 
kuen itzkuntza eztitzuari sordiyogun maitasuna; bañan illundu eta 
samintzenda nere barrena, oroinpedu eta gogoraturik euskal izeneko 
erriyetan, orain eun urte iparretik egora euskal lur bira guziyan min- 
tzatzen zen gure euskera maitagarriya, edo guziz aztu edo oso baztartu 
nairik ikustian. 

Gu obeto menperatziagatik; gure zinizmen, oitura eta usariyuen 
batasuna auztiagatik; gogorrak eta indartzubak egiten gaituben alkarta- 
suna puskatziagatik, eta guztiz ere kolkak bere umechuak berotzen di- 
tuben antzera, euskaldun biyotzak gure aurreko eta asabaen lege nai- 
yian sututzen dituben ama euskera galtziagatik, euskal erriko areriyo 
eta etzayak egiten dituzten lan biyurri eta alegin zitalak, ez dira batere 
arritzekubak: bañon, bai da arritzekua, bai da mingarriya, ama euskal- 
dunaren bularretan asitako semiak; titiya emanaz, amak euskeraz laz- 
tandutako aurrak; ibai eta erreketan, mendi eta basuetan, zelai eta 
malkarretan, eliz-inguru eta eche atariyetan, eta itz baitian, gure ume- 
tasuneko jolaz guziyetan mintzatu genduben itzkuntza, gure utzekeriz, 
gure nagitasunez, gure zabarkeriz galtzen dijuala ikustia. 

¡Auda, Jaunak, mingarriya: au da garratza eta samiña! 

¿Eta, zer dala utzi biar degu gure euskera? ¿Bizi izateko atzerapena 
dalako asko euskaldun erdaldundubak e saten duten lez? 

Ondo dakizute, gure aurreko eta asabak euskeraz mintzatu arren, 
gu ainbat urte bizi, eta Goi-Jaunak etziyela eguneroko ogiyik ukatu, 
eta ez bakarrik ukatu, baizik erdal-erriyari ainbat ugaritasunian eman. 
Gaur ere, nik ikusten dituan eskaliak, ogeitik emeretzi erdaldunak dira, 
eta bein euskal-erriyan sartu ezkero nekez beren sort-errira juan oidi- 
ra. ¡Euskeraz ez jakin arren, euskaldunen artian obeto arkitzen baitira! 

Erdaldun erri asko ikusi dubenak, bi aldiz esan lezake, euskerak ez 
diyola eragozten euskaldunari bere jazkeran bereziyak esatia, guztiz 
ere igande eta jai ospetzu betan chukun eta garbi geyegizko apain garri- 
rik gabe, kristau onak bezela, Elizara juaten diranian. Ez da nere as- 
mua erdaldunen errueta ajiak argitaratzia; baizik, euskera galdu eta 
erdera jakin ezkero obeto izango dirala uste dutenari erantzutia; au da, 
euskera bizitzaren atzerapena ez dala, aitortzia. Ichasos auskaldetik 
etorritalto gizon askori entzun diyotet, zelay leku oyetan ongi etorriya 
egiten zayela euskaldunari beren lan-gai eta eginkisunetan pozik ar- 
tzendituztela erderaz ez jakin arren, eta euskalduna beti izatendala 
arrotz guztiyen gain berezitu eta autatuba. 

Noiz nai eta nun nai ikustenditut nik Ameriketan izandako eus- 
kaldunak, euskeraz ederki eta garbi itz egiñagatik zakelak ondo bete 
dituztenak; eta ez bakarrikan, Filipinas, Habana, Méjico, Buenos-Aires 
eta ichasos auskaldeko alderdi askotan dauzkate euskaldunak batzarre 
eta biltokiyak euskeraz mintzatzeko, euskal dantza, soñu eta plazak 
zaitzeko, eta guztiz ere euskaldunen arteko naitazunari eusteko. ¿Zer 
dala ta baztartu beardegu bada gure euskera? ¿Ugaritasunik gabeko 
itzkuntza latza eta zakarra dalako? Orrela mintzatzen diran euskeraren 
marmari-zaliabek euskera oso azaletik dakite. «Ume eder bato, «Usu 
zuriya», «Conchesi», «Agur nere biotzeko» eta doñu ederreko beste 
milla euskal kantari, leguntazuna eta eztiya dariyote. 

«Gernikako Arbola» eta Inasio'renak gure kemen gaillendubak 
adierazten dituzte; eta era bat, Iturriaga, Bilinch, Arzak, Arrese-Bei- 
tia, Otaño eta beste Euskal ospetsuaskoren idazti goratu eta bikañak 
euskeraren edertasuna agertzen digute. 

Seireun urte daramazkite erdaldunak gogoz beren itzkuntza apain- 
du eta orrazten, eta Laziotarren itzkuntzari, lautatik iru artu ezkero, 
ez da zalla ugariya izaten. ¡Latiñaren errapian makiña bat zurrut er- 

daldunak egin dute! 

Gure izkuntza berdingeak orlako errurik ez du. Berez da aberatza, 
berez egokiya eta ederra, berez aitatzaz Jaungoikua duben echeoneko 
semia. 

Seireun urte gabe euskera goratu eta ugaritu leike bere sustrai ja- 
kintzu bekotik itzak geitu eta zabaldu ezkero. Autzak ichusitu eta zi- 
kindutako urrezko apaingarririk ederrenak, aztindu eta chukuntziare- 
kin, laister urria azaltzenda; aztindu eta garbitu zagun gure euskera, 
aldebatera utzirik euskaldunak bere itzkuntz ederrari ezan dioten ozta- 
suna, eta euskeraren urria agertuko da. «Euskal-Esnalea'ren» asmuak 
abek dira, eta bildur gabe ezan diteke daneri laguntzarekin piska bat 
beratu gerala. Gaur ainbat lan euskeraren alde iñoiz ez da egin, eta 
orrela jarraitzen badegu, ikusiko degu gure euskera maitia indar eta 
osasunez beterik. Jainkubak entzun deigula. 

¡Gora Euskal-erria! ¡Gora Euskera! 

DE D. CRUZ GOYENECHE: 

Abiatzen da erranez etorri dela Amayurko gastelu ondotik bertze 
zenbait baztandarrekin Larraundar eskualdunei besarka baten ematera. 
Dio ondotik lurraren gañ diren errialde guzien artean badela bat es- 
kualdunek osotzen ta eskual erria deitzendena, bertze edozein bezain 
zagarra, bere erroak noeren ilobaetaraño edatzen zaizkona. 

Erri-unek, ain zagarra badaere, zaindu izan du beti bere izena. 
bere itzaie bertzekin nagastekatu gabeko bat, baitaere, errialde bat 
geienik gorasten duen gauza, berepintasuna, ortarako borroka gogo- 
rrak egin bearko izan badituere.. Emen ibili dira bada yende arrotz in- 
dar aundiko, bertze tokitan naizutenarekin atera ziranak, eskualdunak 
beren uztarpean pasatu bearrez. Alferrik a-atik: eskualdunak etzituz- 
ten garaitu; omen andiko Erromatarrak, orduan ezagutua zen mundu 
g uzi a azpiratu bazuten-ere, eskual-erria meneratu baño lenago amor 

eman bearko izan zuten, Italiar baten agoz erraten zutelarik: Canta- 
ber indoctus ferre juga nostra, eskualdun gure uztarriaren ibiltzen 
ikasi gabekoa. Ori bera egin zutela gure aitzinekoek Afrikatik etorri 
ziren moro-ekin, baita unorat agertu diren guziekin, denei eseti egi- 
narazi dabe eskualdunek, ekenaztaparretan beregaintasun balioza galdu 
gabe. 

Ezin ukatua da, dio, eskual-erriak bere eskuko, beregain egote 

ori, neoren menean gabe, elkartasun tierreko erria izan delakotz gorde 
duela, eta elkartze au zor zaio eskuarari. 

Ezta ori bakarrik: Arrotzen uztarpean egon ezden erri miragarri 
unek, erakutsi zizaion bezain laster, beretu zuen Jaungoiaren legea, 
erri batek geienik maitatzen duen gauza bezalasse gorde orai-artaraño- 
koan, baita ere bertze tokitan zabaldu Loyolako Inaziok ta Jabierko 
Franziskok egin zutenari begiratuz ikusten den bezala. 

Olako lankisunak egin dituen erria elkartu duen itzkuntzak ez du 
galtzera uztea meresi; olako erriko ume izatea ez da lotsagarri. Iraun 
dezala badil eskual-erriak ta erre uni bere izatea eman dion gure itzkun- 
tzak. Gora eskualdunek beti danik adoratu duten Jangoikoa eta gora 
gure eskuara maitagarria. 


